
Abstract 
 

A human being is a unique creation of Allah Almighty. It is a 

combination of soul and body. Human beings also suffer from 

spiritual and physical ailments. The human body works like a 

machine. It comprises of different parts like the nose, eyes, brain, 

heart, feet, hands and many more. If a part of a machine does not 

work properly, the progress of the machine is affected. This is the 

condition of the human body too. The various organs of the human 

body also work like a machine’s parts. One of these organs is the 

ovary of a woman, which is a female reproductive organ. There are 

three major types of ovaries. Ovarian auto transplantation, ovarian 

allo transplantation, and ovarian iso transplantation. Shari'ah 

rulings of all these types of transplants have been overviewed in 

current fatwas. Auto transplantation of the ovary has been declared 

permissible while allo and iso transplantation of the ovary have 

been declared impermissible in all of the fatwas of different 

Shari'ah institutions. In the majority of fatwas, it has been said that 

ancestry would be affected by allo and isografts of ovary. 

Key Words: Ovary transplant, reproductive organ, fatwas, Shari'ah 

ruling/ percepts. 

ف زمانوں  نسانی علاج معالجے کی تاریخ اتنی ہی پرانی ہے جتنا ا س کرہ ارضی پر انسان کی  ا

 

لت

 

خ
م

موجودگی پرانی ہے۔ 

انسانی ا دورجدید میں علاج معالجے میں  ذرائع اختیار کیے۔  کی  میں انسان نے علاج معالجے کے لیے مختلف  ا ء 

 

ض
ع

پیوند کاری جدید طبی سائنس کا بے مثال کارنامہ ہے۔ عصر حاضر میں اس طریقہ علاج کے کامیاب نتائج سامنے  

صلى الله عليه وسلم کے دور میں  اس کے جواز یا عدم جواز کے بارے میں صریح شرعی نصوص  آئے ہیں چونکہ حضور نبی کریم

نہیں ملتیں۔لہذا ان نئے تحقیقات و انکشافات کے نتیجے میں انسان نت نئے مسائل سے دو چارہوتا ہے اسلام چونکہ  

اور یہ رہتی دنیا تک کے لیے ہیں تو فقہاء ان نئے پیش آمدہ مسائل جن کا نص شرعی میں    ایک کامل مذہب ہے 

 واضح حکم نہ ہو تو فقہاءماخذ فقہ کی روشنی میں ان کا حل تلاش کرتے ہیں۔ 

لہذا جس طرح سائنس نے دیگر میدانوں میں ترقی کی ہے اسی طرح طب کے میدان میں بھی بہت  

اور اس میں بہت ترقی   کا خاص مرکز ہے  اطباء کی توجہ  دور میں  کا میدان آج کے  ہوئی  ترقی ہوئی ہے پیوندکاری 

ا ء کی پیوند کاری ممکن ہوئی ہے جن کا پہلے تصور بھی مشکل تھا جیسا کہ آنتیں  

 

ض
ع
ہے۔اس ترقی کے باعث آج ان ا

 ،بچہ دانی اور  بیضہ دانی وغیرہ۔ 

 بیضہ دانی کا تعارف 

و تناسل سے ہے جس طرح    (Ovary)بیضہ دانی جس کو انگریزی میں   ا ءتوالد 

 

ض
ع
ا کہتے ہیں۔ اس کا تعلق زنانہ 

 ے 
صت

 

خ

 ہوتے ہیں اسی طرح زنانہ جسم میں دو بیضہ دانیاں ہوتی ہیں۔  (Testicles)مردوں کے 

"One of the paired female reproductive organs that produce ova 

and certain sex hormones, including estrogen also called 

oophoron".1 

ا ء کے جوڑے میں سے ایک جوڑا ہوتا ہے جو بیضہ اور بعض جنسی ہارمونز جن میں  

 

ض
ع
بیضہ دانی  مادہ کے تولیدی ا

 )بیضہ دان( بھی کہلاتا ہے۔  oophoronیسٹروجن شامل ہے، پیدا کرتا ہے۔ یہ 

دانیاں پیڑو ہر  (Pelvis)بیضہ  واقع ہوتیں ہیں۔  دانی کےدونوں طرف  ماہواری کے تسلسل کے   میں بچہ  مہینہ 

کی   جو عورت  کا اصل منبع ہیں۔  ہارمونز  زنانہ  دانیاں  خارج ہوتا ہے۔ بیضہ  دانی سے  ایک بیضہ  ا  انڈ  ایک  دوران 

جسمانی خصوصیات جیسا کہ پستان ، جسمانی ساخت اور جسم کے بال کی بالیدگی پر قابو رکھتیں ہیں۔ وہ ماہواری کے 

عدہ بناتیں ہیں۔ تسلسل اور حمل کو بھی باقا 

2

 

انسانی زنانہ تولیدی نظا م قبل از پیدائش بچہ کی بالیدگی اور نشوونما میں آسانی پیدا کرنے کے لیے متعین کیا گیا ہے۔ 

اس نظام کا ہر منفرد جز ءبچہ کی پیدائش سے متعلق مخصوص افعال کے تعین کا ذمہ دار ہے۔ اس زنانہ تولیدی نظام کا 

ہوتیں ہیں۔ اگرچہ زنانہ جسم ایک بیضہ دانی عام طور پر زنانہ جسم میں دو بیضہ دانیاں  نی ہے۔ ایک اہم حصہ بیضہ دا

کے ساتھ یا بغیر بیضہ دانیوں کے زندہ رہ سکتا ہے۔وہ بیض نالیوں کے اختتام پر واقع ہوتیں ہیں جو ملانے والی نالیاں 

بیضہ  میں  جسم  کے  مادہ  ہیں۔  ہوتیں  ہوئیں  جڑی  سے  دانی  بچہ  جو  ا ء   ہیں 

 

ض
ع
ا تولیدی  ردیگر  او  دانیاں    

Abdominopelvic Cavity  میں واقع ہوتے ہیں۔

3

 

تک انڈے محفوظ ہوتے ہَیں ہر انڈا خلیوں کی بنی ہوئی ننھی  ۴۰۰سے  ۴۰بیضہ  دانی کے بیرونی حصے یعنی کارٹکس میں 

و فالی کل کہتےہیں یہ (Primate Follicles)سی تھیلی میں رکھا ہوتا ہے۔ ان تھیلیوں کو ابتدائی تھیلیاں  

ٹ

ِ

پری م

لڑکی کی پیدائش کے وقت ہی موجود ہوتی ہیں۔

4

 

تو براہ ہراست بیضہ  یا  افعال  دانیاں زنانہ جسم کے مجموعی طور پر تولیدی افعال میں بہت اہم ہیں۔ بہت سے  بیضہ 

ل:  
ّ
ہے جو ایک عمل ہے   oogenesisدانیوں کے ذریعے کنٹرول ہوتے ہیں یا بالواسطہ طور پر متاثر ہوتے ہیں۔ او

زنانہ جسم انڈے مہیا کرتا ہے۔ یہ عمل پیدائش  ان تمام جس کےذریعہ  زنانہ بچہ  اور ہر  رونما ہوتا ہے،   سے قبل 

کی ایک  meiosis, oogenesisانڈوں سمیت پیدا ہوتا ہے جس کی اسے اپنی مدت حیات میں ضرورت ہو گی۔  

کروموسومز ہوتےہیں۔ جو کہ انسانوں کی باقاعدہ بالیدگی کے  ۲۳شکل ہے، یا جنسی خلیہ کی پیداوار ہے۔ ہر انڈا میں 

اور   ۲۳)آدھا( ہوتا ہے۔اسی طرح سپرم کے خلیوں میں    1/2کل تعداد کا لیے ضروری   کروموسومز ہوتے ہیں 

ہیں تو کروموسومز کی مکمل تعداد بحال ہو جاتی ہے۔  جب انڈا اور سپرم ملت 

5

 

 بیضہ دانی کی پیوند کاری کے اسباب 

یا کن حالات میں بیضہ دانی کی پیوند کاری کی  بیضہ دانی کی پیوند کاری کی مختلف  وجوہات ہیں کہ ایک عورت کو کیوں  

 ضرورت ہو سکتی ہے۔ جن میں درج ذیل وجوہات شامل ہیں۔ 

بعض خواتین جلد سن یاس سے گزرتی ہے جو بانجھ پن پر منتج  ہوتا ہے۔ بیضہ دانی کی پیوند کاری ایسی خواتین کے  

لیے کام کر سکتی ہے۔

6

جوان خواتین اور لڑکیوں کی بار آوری    علاج سے گزرنے والیgonadotoxicکینسر کے    

کے تحفظ کے لیے کئی طریقوں کی پیش کش کی جاتی ہے جن میں جنین کا انجماد، انڈوں کا انجماد، بیضہ دانی کی آٹو پیوند  

اور بیضہ دانی کا تحفظ شامل ہیں۔   IVM (In vitro maturation)کاری،  

7

ایک اور مطالعہ میں ہے کہ بیضہ    

جو  دانی کی پیوند دوسری بیماریاں  یا  فائدہ کینسر کے علاج  عام  کا بہت  کاری   ovotoxicity    پر منتج  ہوتی ہے، سے

کی کارکردگی کی حفاظت کرنا ہے۔   endocrineگزرنے والی جوان خواتین کی بار آوری اور مستقبل کے  

8

بعض   

لیے بھی فائدہ مند ہو سکتا ہے جو بچے  بار آوری کے ماہرین نے تجویز پیش کی ہے کہ یہ طریقہ کار ان خواتین کے  

چاہتی ہیں لیکن پیشہ یا سماجی وجوہات کے باعث زچگی کو ملتوی کرنا چاہتی ہیں۔ ایسی خواتین اپنی بیضہ دانی کی بافت کو  

منجمد کر سکتی ہے اور جب بچے پیدا کرنے کے لیے تیار ہو تو اس کو پیوند بھی کر سکتی ہے۔

9

 

قسم دوسری  اور  دل  کو    گردے،  مریض  کے  کاریوں  پیوند  )مصونی   immunosuppressive drugsکی 

ادویات( کے بڑے خوراکوں کی ضرورت ہوتی ہے جو بانجھ پن کا باعث بن سکتی ہے۔لہذا اس علاج سے  امتناعی 

گزرنے والی عورت کو ایک بیضہ دانی اس علاج سے گزرنے سے پہلے ہٹانی پڑے گی جو بعد میں لوٹا دی جائے گی۔  

جو آسٹیوپوروسس  عور کاری سے    osteoporosisتیں  کی پیوند  دانی  وہ بھی بیضہ  ہو  شکار  کی  ا م( 

 

عظ
ل
ا )تصلب 

اُٹھا سکتی ہے۔  فائدہ 

10

کے   بیماریوں  امیون  آٹو  کاری  پیوند  آٹو  کی  دانی  سے    gonadotoxicانسانی بیضہ  علاج 

افزاء طریقہ ہے۔  امید  ایک  لیے  کے  آوری کے تحفظ  بار  کی  لڑکیوں  اور  خواتین  جوان  والی  گزرنے 

11

بعض   

دانیوں کے پید اہوتیں ہیں۔  پر بغیر بیضہ  لڑکیاں پیدائشی طور 

12

یہ  طریقہ علاج   ایسی لڑکیوں کے لیے بھی  لہذا 

 کارگر ہو سکتاہے۔ 

 بیضہ دانی کی پیوندکاری کی صورتیں 

 مطالعوں میں بیضہ دانی کی پیوند کاری کی کئی صورتوں کا ذکر کیا گیا ہےلیکن یہاں پر ان کا ذکر کیا گیا ہے جو  مختلف

 بطور علاج کے استعمال ہو رہے ہیں۔ 

 (Ovarian auto transplantation)بیضہ دانی کی آٹو پیوند کاری    -۱

اور واپس  /دانی کی بافت یا مکمل بیضہ دانی  کا استخراج، منجمد کرناانسانی بیضہ دانی کی آٹو پیوند کاری میں بیضہ   پگھلانا 

اسی مریض میں پیوند کرنا شامل ہوتا ہے۔ 

13

   

 بیضہ دانی کی ایلو پیوند کاری   -۲

دو ایسے   یا بافت کے لینے دینے کا عمل ایک ہی نوع کے  وہ قسم ہے جس میں ایک عضو  ایلو گرافٹ پیوند کاری کی 

کےدرمیان ہوتا ہے جو جنیاتی لحاظ سے مشابہت نہ رکھتے ہو۔ اشخاص  

14

لہذا بیضہ دانی کے ایلو گرافٹ  سے مراد    

 مکمل بیضہ دانی یا بیضہ دانی کی بافت کی ایک ہی نوع کے جنیاتی لحاظ سے غیر مماثل اشخاص کے درمیان پیوند کاری۔ 

و پیوند کاری ۳

س

 ۔ بیضہ دانی کی آئ

"Isograft Transplantation of tissue or an organ from one 

ISOGENIC person to another."
15

لہذا بیضہ دانی یا اس کی بافت کی ایک ہی نوع کے جنیاتی طور پر مماثل دو اشخاص کے درمیان پیوند کاری بیضہ دانی  

و پیوند کاری کہلاتی ہے۔ 

س

 کی آئ

 مسائل بیضہ دانی کی پیوندکاری کے اثرات و 

 معاشرتی اثرات و مسائل 

و   اثرات  کاری کے کئی معاشرتی  اس پیوند  روشنی میں  کی  کاری سے متعلق مختلف مطالعوں  دانی کی پیوند  بیضہ 

 مسائل سامنے آتے ہیں۔ 

حاملہ   .1 پر  طور  قدرتی  اپنی  کی شکار خواتین  کاری کے باعث کینسر  کی پیوند  بافتوں  کی  دانی  بینک شدہ بیضہ 

  کو محفوظ کر سکتی  ہونے کی صلاحیت

ہے۔

16

 

کا سبب .2 ہونے  اولاد  قابل  کے  خواتین  ۔ بانجھ  ہے 

17

باعث     کے  پن  بانجھ  میں  زندگی  ازدواجی  لہذا 

پیداہونے والی بدمزگیوں اور اولاد نہ ہونے کے باعث ہونے والی طلاقوں کا سدباب بھی اس علاج کے 

 ذریعے ممکن ہے۔

  مسائل بھی متوقع ہیں ۔ بیضہ دانی کی پیوندکاری سے بہت سے معاشرتی .3

  -I نسب کا مسئل   -IIرشتوں اور شادی کے مسائل   -III  جائیداد و  وراثت 

کے مسائل 

18

IVپردے کے مسائل ۔ 

 طبی اثرات و مسائل 

بیضہ دانی کی پیوندکاری نوجوان کینسر کی مریضوں کی پیداواری صلاحیت کو بچانے کے لیے استعمال کی  .1

عورتوں کو ان کی حیاتیاتی گھڑی کے بڑھاپے کے اثرات سے محفوظ رکھتی ہے۔ جا سکتی ہے اور تمام  

19

 

سکتا  جا  کیا  بھی پیش  کو  لڑکیوں  کی(  پہلے  )بلوغت سے  بلوغی  جو پیش  ہے  کار  واحد طریقہ  یہ  صرف 

ہے۔

20

ہے    کرتی  فراہم  موقع  کا  ہونے  حاملہ  سے  طریقہ  قدرتی  طورپر  مکمل  دوبارہ  کو  مریضہ  یہ 

کے افعال کی مکمل بحالی سمیت۔ ocrine)(endاینڈوکرائن 

21

 

اور لاکھوں انڈے   .2 بیضہ دانی کی بافت یامکمل بیضہ دانی کی پیوند کاری کے ذریعے سینکڑوں، ہزاروں 

دوبارہ حاصل کئے جا سکتے ہیں۔ 

22

پ ل نٹیشن بہت محفوظ عمل ہے۔ کینسر کے مریض بغیر دیر   .3
س

 

ن

اور آٹو ٹرا بیضہ دانی کے کارٹکس کو ہٹانا 

کروا سکتی ہے۔  radio therapiesاور  chemoاپنا علاج یعنی کئے 

23

 

 ر  کی ایک پریس کانفرنس میں بیضہ دانی کی بافت کی پیوند کاری کے فوائد پر گفتگو میں ہے کہ  .4
سلِب
ڈاکٹر 

کی رکھ   کا باعث  یہ آپریشن عطیہ کنندہ  اثر  اور سن یاس کے وقت پرکسی منفی  دانی  چھوڑی ہوئی بیضہ 

نہیں بنتا۔ 

24

 

نہیں   .5 ضرورت  کی  کرنے  محرک  سابق  کو  دانی  بیضہ  لیے  کے  کاری  پیوند  آٹو  کی  دانی  بیضہ  انسانی 

  کے لیے 

 

ز
لت کل
کا ماحول مہیا کرتی ہے۔   معمولہوتی۔اور یہ پیوند کاری فو

25

 

اندازہ ہوتا ہے جیسا کہ ایک مطالعہ میں ہے کہ   .6 کا  مختلف مطالعوں سے بیضہ دانی کی کامیابی کی شرح 

صحت مند بچوں کی پیدائش پر منتج ہوئی۔   42نی کی آٹو پیوند کاری دنیا بھر میں کم از کم بیضہ دا 

26

ایک اور  

سے زائد بچوں کی پیدائش میں منتج    70مطالعہ میں ہے کہ انسانی بیضہ دانی کی بافت کی پیوند کاری دنیا بھر میں  

ہوئی ہے۔ 

27

 

 ر  کے انجام دئے ہوئے تین کیس ایسے ہیں  اسی طرح ایک مطالعہ میں ہے کہ یہ رسائی اتنی مضبو
سلِب
ط ہے کہ ڈاکٹر 

قدرتی   نے   انہوں  دوران  اس  کہ  ہو گئے تھے  سال  سات  پیوند کئے ہوئے  دانی  کی بیضہ  وصول کنندہ  جن میں 

طریقے سے تین صحت مند بچے جنم دیے اور وہ تمام اسی پہلی بار پیوند کی ہوئی بیضہ دانی کی بافت سے ہوئے۔ 

28

  

 معاشی اثرات و مسائل 

برائے حصول  اغواء  کی طرح  وغیرہ  دل  ا ء جیسے گُردے، 

 

ض
ع
ا دیگر  دریافت سے  کی  کاری  ایلو پیوند  کی  دانی  بیضہ 

ا ء کے مسائل پیدا ہو سکتے ہیں اور غربت کے باعث بیضہ دانی کے فروخت جیسے مسائل بھی پیدا ہو سکتے ہیں۔ 

 

ض
ع
 ا

 قدیم فقہی آراء  

ا ء کی پیوندکاری کو مطلقاً  

 

ض
ع
ا ء کی پیوند کاری پر فقہاء کرام کے دو طبقے ہیں ایک طبقہ وہ ہے جو انسانی ا

 

ض
ع
شروع سے ا

ا ء کی پیوند کاری کو جائز ناجائز قرار دیتا ہے  

 

ض
ع
دوسرا طبقہ وہ ہے جو مطلقاً تو قائل نہیں لیکن چند شرائط کے ساتھ ا

 چند آراء کا تذکرہ کیا گیا ہے۔   قرار دیتا ہے۔ذیل میں قدیم فقہاء کی

آٹو پیوند کاری یعنی انسان کے خود اپنے جسم کے علیحدہ شدہ حصہ کی دوبارہ اسی جسم میں پیوند کاری کے جواز و عدم  

 ئع میں ہے  جواز میں بھی فقہاء میں اختلاف ہے۔جیسا کہ بدائع الصنا

ۃ
29

پس جب کہ کوئی جزء بدن سے جدا ہو گیا تو وہ مستحق دفن ہو گیا جیسے کل بدن اور اس جزء 

 کادوبارہ استعمال اس کو اس کے حق سے روکنا ہے۔ 

 جبکہ امام ابو یوسفؒ کے نزدیک منفصل عضو کا دوبارہ استعمال جائز ہےچونکہ 

""

30

 

 " اپنے جزء کے استعمال میں اس کی توہین نہیں ہے۔"               

اور عام طور پر فقہاء نے اس کو جائز رکھا ہے۔ لیکن اس باب میں بھی فتویٰ ابو یوسف ہی کی رائے پر ہے 

31

لیکن 

ابو یوسفؒ سے سے منقول ہے۔جیسا کہ بدائع   امام  تو  انتفاع کا تعلق ہے  دوسرے کے  ا ء سے 

 

ض
ع
ا ان  جہاں تک 

 الصنائع میں ہے: 

الغیروالادمی  بذلک  اهانة  ادم  بنی  من  غیرہ  عن  جزءمنفصل  استعمال  ان 

بجمیع اجزائه مکرم
32

 

کسی دوسرے شخص سے علیحدہ کئے ہوئے عضو استعمال کرنا،اس شخص کی توہین ہے اور آدمی بمع اپنے تمام اجزاء کے 

ہے۔  فقہمحترم  میں  زمرے  کے  اشیاء  ناپاک  و  حرام  بذریعہ  کہ  علاج  ہے  قاعدہ  مشہور  کا     حنفی 

 

 

ت الضرورات 

وورات 

 

حظ
م
ل

ا

33

 "ضرورت کی بناء پر ممنوع چیزیں جائز ہو جاتی ہے" 

 : نہایہ میں ہےجیساکہ 

حرام اشیاء جیسے شراب اور پیشاب سے علاج جائز ہے بشرط یہ کہ کسی مسلمان طبیب نے 

اور اس کا کوئی جائز متبادل   موجود نہ ہو، کیوں کہ ضرورت اس میں شفاء کی خبری دی ہو 

کے موقع پر حرمت ختم ہوجاتی ہے لہذا وہ حرام سے علاج کا مرتکب ہی نہیں ہوا۔ 

34

 

ا ء سے پیوندکاری ضرورۃً جائز ہے  جبکہ اس شرط کے ساتھ کہ اس  

 

ض
ع
اسی طرح انسانی ا

پیوند کاری پر جان موقوف ہو اور اس میں انسانی اہانت اور تذلیل نہ ہو۔ 

35

 

میں بکثرت ایسی عبارتیں موجود ہیں جن میں انسانی حرمت و کرامت کے تحفظ کے باعث انسانی اجزاء  کتب فقہ  

 سے انتفاع کی ممانعت ہے۔جیسا کہ علامہ شامی فرماتے ہیں 

36وشعر الانسان(لکرامة الادمی ولوکافرااًی شعر الانسان لایجوز الانتفاع به )  

 

 وجہ سے اگرچہ کافر ہو، انسان کے بال سے نفع حاصل کرنا جائز نہیں۔ )اور انسان کے بال( انسان کے احترام کی  

والمستوصلة علامہ کے اس فتوی کی دلیل درج ذیل حدیث مبارکہ ہے" الواصلة  الله  " لعن 

37

" اللہ کی لعنت ہو 

دیگر اشیاء    اللہ تعالیٰ نے انسان کو مکرم بنایا ہےیہی وجہ ہے کہبال لگانے والی عورت پر اور لگوانے والی عورت پر"

و فروخت ممنوع ہے چونکہ یہ اس  کی تکریم کے منافی ہے۔علامہ شامی نے بالوں کی طرح  کی طرح اس کی خرید 

اسی طرح اس حصے کابیچنا جو آدمی سے علیحدہ    انسانی ناخنوں کی خرید و فروخت سے بھی منع کیا ہے۔فرماتے ہیں  کہ 

)جائز نہیں( کیونکہ اور ناخن  بال  واجب  ہو جائے جیسے  کا دفن کرنا  ان  وجہ سے  اسی  اور  اجزاء ہیں  آدمی کے  یہ   

ہے۔

38

جائز   فروخت  خریدو  کی  باندی  ہے کیونکہ  جائز  فروخت  و  خرید  کی  اجزاء میں سب  انسانی  ہے  المغنی میں 

ہے۔

39

اگرچہ جسم سے تراشے گئے عضو کی خرید و فروخت کو ابن قدامہ نے حرام قرار دیا ہے چونکہ اس میں نفع  

 ۔ نہیں

40

ا ء سے انتفاع ممکن نہ ہو سکا تھا۔ اب جب کہ انتفاع ممکن ہو چکی  

 

ض
ع
یہ اس لیے کہ اس وقت تک انسانی ا

ا ءکی خرید و فروخت بھی درست قرار پائے گی۔

 

ض
ع
ہے ابن قدامہ کی تشریح کے مطابق اسے ا

41

 

خلاف نہ ہو لیکن انسانی ضرورت  دوسری اصل یہ ہے کہ کسی چیز کی بیع اصلاً تو ممنوع ہو اور وہ کسی صریح نص کے  

و فروخت کو جائز قرار دیتے ہیں۔ابن  تو ایسے مواقع پر فقہاء اس کی خرید  اور تعامل اس کے جواز کا تقاضا کرے 

قدامہ نے بھی اسی اصول سے مختلف احکام و مسائل میں استفادہ کیا ہے۔ 

42

 

لال کیا ہے وہ یہی ہے کہ ایک انسان کی بقاء کی  تحفظ انسانی کے سلسلہ میں علامہ سمر قندی نے جس اصول سے استد

 خاطر دوسرے کی تکریم کے پہلو کو نظر انداز کیا جا سکتا ہے۔جیسا کہ تحفۃ الفقہاء میں ہے:

اگر کوئی حاملہ مر جائے اور اس کے پیٹ میں بچہ ہو جو حرکت کرتا ہو۔ اگر غالب ظن یہ  

طور پر بچہ زندہ رہ جاتا ہے تو اس حاملہ    ہو کہ وہ زندہ ہے اور اتنی مدت کا ہے جس میں عام

کے پیٹ کو چاک کیا جائے گا، اس لیے کہ اس میں ایک انسان کی زندگی بچانا ہے اور کسی 

زندہ کی موت کا سبب بنے کے مقابلہ میں زیادہ آسان ہے کہ آدمی کی تعظیم و تکریم کے 

تقاضہ کو چھوڑ دیا جائے۔ 

43

 

قائلین کے نزدیک اس کے عدم جواز کا ایک سبب تکریم و تحریم انسانیت ہے اگر  پیوند کاری کے عدم جواز کے  

ا ء انسانی کی حرمت سے زیادہ وضاحت کے ساتھ نص سے ثابت ہے لیکن  

 

ض
ع
دیکھا جائے تو قرآن مجید کی حرمت ا

 
ٰ
 ی میں ہے:فقہانے ازراہ علاج خون اور پیشاب سے آیات قرآنی لکھنے کی اجازت دی ہے جیسا کہ خلاصہ الفتاو

جس شخص کو نکسیر ہواور خون بند نہ ہوتا ہو، وہ اگر اپنے خون سے اپنی پیشانی پر قرآن کا  

کوئی حصہ لکھنا چاہے تو ابو بکر کہتے ہیں کہ جائز ہے ان سے سوال کیا گیا اگر پیشاب سے 

دار کے لکھے تو کہا: اگر اسے شفاء ہوتی ہو تو کوئی حرج نہیں، ان سے سوال کیا گیا: اگر مر

چمڑے پر لکھے تو کہا اگر شفاء ہوتی ہو تو جائز ہے۔

44

 

زندہ   تک  لی ہے۔جہاں  دلیل  کی  استفادہ  سے  ا ء 

 

ض
ع
ا کے  مردہ  نے  قائلین  کے  کاری  پیوند  سے  آراء  ان فقہی 

ا ء کی منتقلی کی بات ہے تو بعض نے درج ذیل آراء کی روشنی میں اس کو ناجائز قرار دیا ہے۔جیسا 

 

ض
ع
کہ  انسانوں کے ا

 روایت ہے 

کا اندیشہ بھی ہو،چنانچہ  اس کو مر جانے  اور  نہ ہو  ایسا مجبور کہ جس کے پاس مردار بھی 

اسے کوئی شخص یہ کہے کہ میرا ہاتھ کاٹ کر کھا لو یا یہ کہے کہ میرا کوئی عضو کاٹ کر کھا لو  

عضو   تو مجبور شخص کے لیے ایسا کرنے کی گنجائش نہیں ہے اور جس شخص نے اپنے ہاتھ یا

کاٹنے کا حکم دیا ہے اس کے لیے حکم دینا صحیح نہیں ہے۔ جیسا کہ مجبور کے لیے اپنے جسم 

سے کوئی عضو کاٹنا اور کھانا درست نہیں ہے۔

45

 

کہ: ہے  قاعدہ  کہ فقہی  بالضرر جیسا  الضررلایزال 

46

جا  کیا  دور نہیں  ضرر  کا  دوسرے  کر  پہنچا  ضرر  کو  انسان  کسی 

ابن   الفاظ میں  سکتا۔اسی طرح  ان  پر  وجہ  قدامہ نے اپنے جسم کے کسی حصہ سے گوشت کھانے کی ممانعت کی 

کہ انسان کا اپنے جسم میں سے کسی حصہ کو کھا لینا بسااوقات اس کی موت کا سبب ہوگا اس طرح وہ  روشنی ڈالی ہے:

خود اپنا قاتل ہو جائے گا جب کہ اس کے کھانے سے اس کا زندہ رہنا یقینی نہیں ہے۔ 

47

 

 جیسا کہ فقہی قاعدہ ہے: 

48الضرر لایزال بمثله 

 

 کسی ایک ضررر کا ازالہ اس طرح نہ کیا جائے گا کہ اسی درجہ کا دوسرا ضرر پید اہو جائے۔ 

 "جدید فقہی مسائل" میں ہے: 

اور تحقیقات کے تناظر میں  زمانہ کی اکتشافات  اس طرح کی تعبیر کو موجودہ  کہ فقہاء کی 

ندکاری کے طریقے میں ہلاکت یا ضرر شدید کا اندیشہ نہیں جبکہ  دیکھنا ضروری ہے کہ پیو

کسی کے جسم سے گوشت کاٹ کھانے میں ہلاکت یا شدید ضرر کا قوی خطرہ ہے۔ 

49

 

 معاصر فتاوی 

بیضہ دانی کی پیوندکاری  کے مسئلے کا تعلق حفاظت نسب سے ہے جسے شریعت اسلامیہ میں انتہائی اہم   

دیا گیا ہے   پانچ بنیادی مقاصد میں ایک حفاظت نسب بھی ہے جس کے اہتمام کے لیے  مسئل قرار  شریعت کے 

اور زنا کی حرمت اور اس کے لیے حد مقرر کی ہے ۔معاصر فتاوی میں   شارع نے نکاح اور عدت کے احکام دئیے 

 اسی پہلو کو پیش نظر رکھتے ہوئے فقہاء اور مفتیان نے اپنی آراء پیش کی ہیں۔ 

ھ مطابق  1410شعبان    23-17کے چھٹے اجلاس منعقدہ جدہ ،سعودی عرب مورخہ    فقہ اکیڈمی جدہ 

ا ء تناسلی کی پیوند کاری کے موضوع کو دیکھا گیا،چنانچہ اکیڈمی نے اپنے اجلاس میں   1990مارچ   20 -14

 

ض
ع
میں ا

ہ دانی موروثی صفات  مذکورہ کانفرنس کی تحقیقات و سفارشات کو مد نظر رکھتے ہوئے فیصلہ کیا کہ چونکہ خصیہ اور انڈ

کی تشکیل کا کام برابر انجام دیتی ہیں اور نئے شخص کے اندر پیوند کاری کے باوجودسابق شخص کی صفات لیے  رہتی  

 ہے، اس لیے ان دونوں کی پیوند کاری شرعاً حرام ہے 

آباد کےاسلامی نظریاتی کونسل کےنام مراسلہ میں ایسوسی ایشن اسلام  و  پاکستان اسلامک میڈیکل   جدید تحقیق 

انکشافات کے نتیجے میں پیدا ہونے والے چند مسائل میں جن میں بینک برائے زنانہ بیضہ دانی بھی شامل ہے پر غور  

( میں مذکورہ بالا امر پرآئٹم نمبر  2013مئی    29-28ویں اجلاس )  191و خوض کی استدعا کی گئی،کونسل نے اپنے  

 فیصلہ کیا گیا  کہ اس سلسلہ میں شعبہ ریسرچ اس موضوع پر معلومات  کے تحت غور کیا ،غور و خوض کے بعد یہ  14

اگلے   تیار کر کے کونسل کے  نوٹ  ایک ریسرچ  پر مبنی  آراء  کی  العالمی  الاسلامی  الفقہ  اور مجمع  اور شرعی نقطۂ نظر 

 اجلاس میں پیش کرے۔ 

ھ  1410ربیع الاول    26تا    23منعقدہ کویت مورخہ  مجمع الفقہ الاسلامی نے اس مسئل پر اپنے چھٹے فقہی طبی سیمینار  

ء میں حسب ذیل قرارداد منظور کی تھی جس میں ہے کہ چونکہ خصیہ اور بیضہ دانی  1990اکتوبر    26تا    23بمطابق  

متعلقہ شخص کی موروثی صفات کے حامل ہوتے ہیں،حتی کہ دوسری حگہ پر پیوند کاری کے بعد بھی ان کی یہ صفات  

 اس لیے ان کی پیوند کاری شرعاً حرام ہے۔  باقی رہتی ہیں

دانی کی  14-ء2013لہذا اسلامی نظریاتی کونسل نے اپنی سالانہ رپورٹ   اگر بیضہ  میں یہ سفارشات پیش کی  کہ 

بافت واپس اسی عورت میں لگائی جائے تو یہ صورت جائز ہےلیکن کسی دوسری عورت میں اس کا لگانا جائز نہیں ہے  

  بینک بنانے کی اجازت بھی نہیں ہے۔ نیز اس مقصد کے لیے

"دارالافتاء جامعہ الرشیدیہ کراچی "کے فتوی میں ہے کہ عورتوں میں کسی دوسری عورت سے لی گئی   .1

بیضہ دانی کی پیوند کاری مردوں میں خصیوں کی پیوند کاری کے بمنزلہ ہونے کی وجہ سے اختلاط نسب کا  

 باعث ہے لہذا ایسی پیوند کاری ناجائز ہے۔ 

دوسری   .2 سے  عورت  ایک  بھی  نے  ،کراچی"  ٹاؤن  بنوری  علامہ  الاسلامیہ  العلوم  جامعہ  "دارالافتاء 

یا اس کے بافتوں کی پیوند کاری کو ناجائز قرار دیا ہے۔عدم جواز کے دلائل یہ   عورت میں بیضہ دانی 

کی امانت ہے ،اس  دیے ہیں کہ انسان محترم و مکرم ہے، اپنے جسم کا مالک نہیں بلکہ یہ اس کے پاس اللہ  

پیوندکاری سے نسب میں خلط ملط ہونا لازم آئے گا،جوکہ شرعاً ممنوع ہےجبکہ بیضہ دانی کی پیوندکاری  

 کی دوسری صورت میں نسب متاثر نہیں ہوتا۔   

کو   .3 کاری  کی پیوند  دانی  دوسری میں  بیضہ  ایک  خاتون سے  فاروقیہ کراچی" نے بھی  "دارالافتاء جامعہ 

یا ہے اور عدم جواز کی وجوہات انسان کا اشرف المخلوقات ہونا ،مکرم و محترم ہونا اور اس کا  ناجائز قرار د

اپنے جسم کا مالک نہ ہونا قرار دیا جبکہ بیضہ دانی کی آٹو پیوند کاری کو بوقت ضرورت شدید جائز قرار دیا  

اور کہا ہے کہ مذکورہ صورتوں کو اختیار کرنے سے نسب پر کوئی اثر نہیں گااور دلیل کے   ہے  پڑے 

 طور پر الولد للفراش وللعاھر الحجر والی حدیث پیش کی ہے۔ 

ر ہ "کے فتوی  میں ہے کہ ایک خاتون سے دوسری   .4
ھ

 

ش

"دارالافتاء جامعہ دارالعلوم حقانیہ اکوڑہ خٹک نو 

  دانی کی پیوند  
 

 خاتون میں بی

کی پیدائش ایسا عذر نہیں جس پر  کاری  عذر شدید اور حاجت شدیدہ کے تحت  داخل نہیں کیونکہ بچوں  

لیے یہ جائز نہیں۔جبکہ اس پیوند کاری کی دوسری صورت جائز ہوتی انسانی زندگی کا دارو مدار ہو  اس   

 ہے تاہم دونوں صورتوں میں اگر بچہ پیدا ہو جائے تو اس کے نسب پر کوئی اثر نہیں پڑتا۔

اس  "دارالافتاء جامعۃ العلوم الاسلامیہ الفریدیہ اسلام   .5 آباد "نے بھی ایک عورت سے دوسری میں 

پیوند کاری کو ناجائز کہا ہے اس لیے چونکہ انسان  اپنے بدن کا مالک نہیں ساتھ یہ بھی کہا ہے کہ باوجود  

اس کے اگر بیضہ دانی کی پیوند کاری کی جائے اور بچہ پیدا ہو جائے تو اس سے نسب متاثر نہیں ہو گابلکہ  

ہوا ہے اسی سے نسب ثابت ہو گا۔پیوند کاری کے بعد بیضہ دانی اسی عورت    جس کے نطفہ سے بچہ پیدا

 کا جزو ہو گا جس کی پیوند کاری کی گئی ہے۔ 

"دارالافتاء جامعہ المرکز الاسلامی بنوں"نے بھی ایک خاتون سے دوسری میں بیضہ دانی کی پیوند کاری   .6

ا ء کا مالک و مختار نہیں ۔  انسان    -1باعث ناجائز قرار دیا ہے ۔کو درج ذیل وجوہات کے  

 

ض
ع
  -2اپنے ا

اختلاط نسب ہو گا۔  جبکہ  بیضہ دانی    -4اسے تغیر خلق اللہ لاز م آتی ہے۔    -3انسان مکرم و محترم ہے۔

 کی آٹو پیوند کاری  شرعاًدرست  ہے۔اس صورت میں نسب صحیح و ثابت ہو گا۔ 

ہ تنگی پٹول خیل ضلع بنو .7

 

 پ
پ ی
س
، دارالعلوم  ا ء کی  "دارالافتاء جامعہ 

 

ض
ع
ا انسانی  ں " کے فتوی میں ہے کہ 

کو اختیار کرنے    الضرورات تبیح المحضورات اور اهون البلتینپیوند کاری  اصلاً تو درست نہیں لیکن  

کی گنجائش   لگانے  دوسرے شخص کے عضو  وقت کسی  کے  قاعدہ کے تحت شدید مجبوری  کے فقہی 

معلوم ہوتی ہے۔بشرطیکہ دوسرے شخص کی زندگی اور صحت کو خطرہ لاحق نہ ہو ۔ایک عورت سے  

نسب کا    دوسری میں بیضہ دانی کی پیوند کاری چونکہ شدید مجبوری کے زمرے میں  نہ آنے اور اختلاط

 باعث بننے کی وجہ سے ناجائز ہے جبکہ اپنی بیضہ دانی کی دوبارہ اسی خاتون میں پیوندکاری جائز ہے۔ 

"دارالافتاء جامعہ الرشید احسن آباد ،کراچی" نے بیضہ دانی کی پیوند کاری کو خصیتین کی پیوندکاری پر  .8

نا جائز قرار دیا ہے چونکہ اس  قیاس کیا ہے اس لیے ایک عورت سے دوسری میں اس پیوند کاری کو 

سے اختلاط نسب کا خطرہ ہے جبکہ اپنی بیضہ دانی کے دوبارہ اسی عورت میں پیوند کرنےکو جائز قرار دیا  

 ہے۔

 نتائج 

 قدیم و جدید فقہی آراءکی روشنی میں زیر بحث موضوع سے مندرجہ ذیل نتائج سامنے آتے ہیں۔ 

آٹو پیوندکاری کہتے ہیں یعنی جس خاتون سے بیضہ دانی لی گئی  دوبار اسی میں    بیضہ دانی کی پیوندکاری کی وہ قسم جس کو 

ی میں جائز  قرار دی گئی  ہے اور یہ بھی بتایا گیا ہے کہ اس سے نسب  
ٰ
پیوست کرنا۔ یہ صورت وصول شدہ تمام فتاو

بیضہ دانی لے کر دوسری    متاثر نہیں ہوتا جبکہ بیضہ دانی کی پیوند کاری کی دوسری صورت جس میں ایک خاتون سے

اور طبی تحقیقات کی روشنی میں بھی یہ بات  میں پیوند کی جاتی ہے یہ صورت تمام فتاویٰ کی روشنی میں ناجائز  ٹھہری  

سامنے آتی ہے کہ خصیہ اور انڈا دانی موروثی  صفات کی تشکیل کا کام انجام دیتی ہے، لہذا  ان کی پیوند کاری سے پیدا  

 میں عطیہ کنندہ کے موروثی صفات پائے جاتے ہیں۔ ہونے والے بچے  

کاری کی بھی بوقت ضرورت   آٹو پیوند  کی  دانی  روسے بیضہ  کی  اور معلومات  اور طبی تحقیقات  آراء  ان تمام فقہی 

جبکہ آٹو پیوند  شدیدہ گنجائش ہے یعنی اس کو بھی اس صورت میں جائز  قرار دیا ہے جو علاج کے طور پر کی جائے

ایسی صورت کہ طرز زندگی کو بہتر بنانے کی خاطر بچوں کو ملتوی کرنے کی غرض سے بیضہ دانی کو منجمد کیا   کاری کی

 جائے  تو یہ صورت نہ تو قدیم اور جدید فقہی آراء کی رو سے جائز  ہے اور نہ طبی اخلاقیات اس کی اجازت دیتی ہیں۔   

 

 حوالہ جات 

Khālid Jadīd Fiqhī Masā’il, Part 5, P 58 

  الثانیۃ:43

 

ظت عہ
ل
 ،ا

 

پ ہ
م
لعل

ھا ء،بیروت: دارالکتب ا

فق
ل

ر قندی،علاءالدین محمد،تحفۃ ا
م
لش

  345،ص3م، ج1993ھ،1414: ا

Ḥabibiyyah, Part 4 P361; 

Al ’Ishbāh P 123-124 with the reference Sanbhalī, Maulānā Muḥammad Burhān 

